ԱՄՓՈՓԱԹԵՐԹ

ՀԱՅԱՍՏԱՆԻ  ՀԱՆՐԱՊԵՏՈՒԹՅՈՒՆՈՒՄ  ԴԵՂԵՐԻ ԵՎ ԴԵՂԱՆՅՈՒԹԵՐԻ ԱՐՏԱԴՐՈՒԹՅԱՆ ՊԱՏՇԱՃ ԱՐՏԱԴՐԱԿԱՆ ԳՈՐԾՈՒՆԵՈՒԹՅԱՆ ԿԱՆՈՆՆԵՐԻՆ ՀԱՄԱՊԱՏԱՍԽԱՆՈՒԹՅԱՆ ԴԻՏԱՐԿՄԱՆ ԿԱՐԳԸ, ՀԱՎԱՍՏԱԳՐԻ ՏՐԱՄԱԴՐՄԱՆ ԿԱՐԳԸ, ԱՐՏԱԴԱՐԱՏԱՐԱԾՔԻ ԴՈՍՅԵԻ ՁԵՎԸ, ԴԻՏԱՐԿՄԱՆ ՀԱՇՎԵՏՎՈՒԹՅԱՆ ՁԵՎԱԹՈՒՂԹԸ, ՀԱՅՏԻ ՁԵՎԸ,  ՀԱՎԱՍՏԱԳՐԻ ՁԵՎԱԹՈՒՂԹԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ 
	Հ/Հ
	Առարկության, առաջարկության հեղինակը,գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխություններ

	
	ՀՀ ոստիկանության պետ 
	Դիտողություններ և առաջարկություններ չկան
	
	

	
	Հայաստանի Հանրապետության Կառավարությանն Առընթեր Պետական Եկամուտների Կոմիտե
	1. Անհրաժեշտ է որոշման նախագծում «ներկրում» բառը և դրա հոլովաձևերը փոխարինել «ներմուծում» բառով և դրա հոլովաձևերով:
	Ընդունելի է: 
	Նախագծում կատարվել են համապատասխան փոփոխություններ:

	
	
	2. Համաձայն «Լիցենզավորման մասին» ՀՀ օրենքի 46-րդ հոդվածի 1-ին մասի արգելվում է առանց լիցենզիայի զբաղվել օրենքով նախատեսված լիցենզավորման ենթակա գործունեության տեսակներով, իսկ «Հարկերի մասին» ՀՀ օրենքի 26-րդ հոդվածի 2-րդ պարբերության համաձայն օրենքով սահմանված լիցենզավորման ենթակա գործունեությունն առանց լիցենզիայի իրականացնելու դեպքերում կազմակերպություններից և անհատ ձեռնարկատերերից գանձվում է տուգանք՝ լիցենզիայի տրման համար օրենքով սահմանված պետական տուրքի դրույքաչափի տասնապատիկի չափով, բայց ոչ պակաս հինգ հարյուր հազար դրամից: 

Համաձայն ներկայացված նախագծի 1-ին կետի 1-ին ենթակետով հաստատված հավելվածի 5-րդ կետի 1-ին ենթակետի պատշաճ արտադրական գործունեության համապատասխանության  դիտարկման տեսակ է հանդիսանում ընդհանուր դիտարկումը, որը ներառում է Պատշաճ արտադրական գործունեության (ՊԱԳ) ընդհանուր սկզբունքներին համապատասխանության գնահատումը և իրականացվում է նախքան դեղերի արտադրության լիցենզիայի  և ՊԱԳ հավաստագրի տրամադրումը: Համաձայն նույն հավելվածի 13-րդ կետի  4-րդ ենթակետի դիտարկման երկրորդ փուլում նախատեսվում է շրջայց արտադրատարածքով՝ հետևելով արտադրության գործընթացին:   

Անհասկանալի է, թե ինչպես պետք է իրականացվի ներկայացված նախագծով սահմանված դեղերի արտադրության գործընթացի ընդհանուր դիտարկումը (արտադրության գործընթացին հետևելով), այն պարագայում, երբ ՀՀ օրենսդրությամբ ոչ միայն արգելվում է առանց համապատասխան լիցենզիայի նման գործունեության իրականացումը, այլև սահմանված են պատասխանատվության միջոցներ:  
	Ընդունելի է: 
	Նախագծում կատարվել է համապատասխան փոփոխություն:

	
	Հայաստանի Հանրապետության Ֆինանսների Նախարարություն
	Վերոնշյալ նախագծին կից ներկայացված  Հայաստանի Հանրապետությունում դեղերի և դեղանյութերի պատշաճ արտադրական գործունեության կանոններին համապատաս​խա​նության դիտարկման գնի հաշվարկը լրացուցիչ հիմնավորման կարիք ունի, քանի որ պարզ չէ, թե ինչն է հիմք հանդիսացել առանձին ծախսերի հաշվարկման համար: 
	Ընդունելի է: 
	Համապատասխան հիմնավորումը կցվում է:

	
	
	Միաժամանակ հայտնում ենք, որ վերոնշյալ նախագծին կցված չէ «Հայաստանի Հան​րա​պե​տության առողջապահության նախարարի 2011 թվականի նոյեմբերի 15-ի թիվ 2237-Ա հրամանն ուժը կորցրած ճանաչելու մասին» Հայաստանի Հանրապետության առող​ջա​պա​հու​թյան նա​խա​րարի հրամանը:
	Ընդունելի է: 
	Համապատասխան նախագիծը կցվում է:

	
	Հայաստանի Հանրապետության էկոնոմիկայի նախարարություն
	1. Որոշման նախագծի հավելված 1-ով սահմանված «ՀՀ դեղերի և դեղանյութերի արտադրությունների պատշաճ արտադրական գործունեության կանոններին  համապատասխանության դիտարկման կարգ»-ում ներառել Փորձագիտական կենտրոնի և արտադրողի միջև պայմանագրի կնքման վերաբերյալ դրույթ:
	Ընդունելի է:
	Նախագծում կատարվել է համապատասխան փոփոխություն

	
	
	2. Առաջարկում ենք լրամշակել հավելված 5-ը, քանի որ որոշման նախագծի հավելված 2-ով սահմանված «ՀՀ դեղերի և դեղանյութերի արտադրության պատշաճ արտադրական գործունեության կանոններին համապատասխանության հավաստագրի տրամադրման կարգ»-ի 5-րդ կետում նշված է, որ հավելված 5-ով սահմանված հայտին պետք է կցել ՊԱԳ համապատասխանության եզրակացությունն ու պետական տուրքի վճարման անդորրագիրը, սակայն հավելված 5-ով սահմանված հայտի ձևում բացակայում է վերջինիս վերաբերյալ համապատասխան գրառում: 
	Ընդունելի է:
	Նախագծում կատարվել է համապատասխան փոփոխություն

	
	
	3. Առաջարկում ենք որոշման նախագիծը լրացնել «ՊԱԳ համապատասխանության եզրակացության ձև»-ը սահմանող նոր հավելվածով, քանի որ ՊԱԳ համապատասխանության եզրակացությունը հանդիսանում է կարևոր պահանջ արտադրողին ՊԱԳ հավաստագիր տրամադրելու համար: 
	Ընդունելի է, սակայն դիտողության հիման վրա կատարվել է այլ փոփոխություն, քանի որ նախագիծը մշակվել է ԵՄ կանոնակարգերի մոտարկման շրջանակներում, որոնցում փորձագիտական եզրակացություն որպես հանդիսանում է Դեղերի և դեղանյութերի արտադրության պատշաճ արտադրական գործունեության կանոններին համապատասխանության  դիտարկման հաշվետվությունը, որը ունի “ամփոփում”, բաժին, որտեղ նախագծի հավելված 1-ում 17-րդ կետի համաձայն պետք է նշվեն “կրիտիկական սխալները, ինչպես նաև արտադրատարածքի համապատասխանությունը ՊԱԳ կանոններին” : 

  
	Նախագծում կատարվել է համապատասխան 

	
	
	4. Հայաստանի Հանրապետության դեղերի և դեղանյութերի արտադրությունների պատշաճ արտադրական գործունեության կանոններին համապատասխանության դիտարկման կարգի  11-րդ կետում նշված «25 աշխատանքային օրվա» բառերը  փոխարինել «40 աշխատանքային օրվա» բառերով:
	Ընդունելի է:
	Նախագծում կատարվել է համապատասխան փոփոխություն:

	
	
	5. Վերանայել Հայաստանի Հանրապետությունում դեղերի և դեղանյութերի պատշաճ արտադրական գործունեության կանոններին համապատասխանության դիտարկման գինը` նվազեցման ուղղությամբ, քանի որ վերջինս լրացուցիչ ֆինանսական բեռ կստեղծի դեղ արտադրող ընկերությունների համար:
	Ընդունելի չէ, քանի որ դիտարկման գինը հաշվարկված է փորձագիտական կենտրոնի կողմից մատուցվող ծառայության նվազագույն ծախսերի և միջազգային կառույցներին անդամակցության վճարի չափի հիման վրա: Միջազգային կառույցներին անդամակցությունը էապես դյուրին է դարձնելու հայկական դեղարտադրողների կողմից արտերկրում դեղերի գրանցման գործընթացը: Բացի այդ, գների քննարկումը կատարվել է Դեղ արտադրողների և ներմուծողների միության հետ, որը որևէ առարկություն չի ներկայացրել: 
	


ԱՌՈՂՋԱՊԱՀՈՒԹՅԱՆ ՆԱԽԱՐԱՐ`



                       ԴԵՐԵՆԻԿ ԴՈՒՄԱՆՅԱՆ







